
YO’L HARAKAT TASMASI KENGLIGINING O’TKAZISH VA 

AVTOMOBILLAR HARAKATIGA TA’SIRI 

 
 Turdiyev Sh.P. 

Toshkent davlat transport universiteti, (Toshkent, O‘zbekiston)  
 

Annotatsiya: Avtomobil yo’li-avtomobillar va transport vositalari harakatlanadigan murakkab 

muhandislik inshooti bo’lib, asosan yer usti inshooti hisoblanadi. Hamma muhandislik 

inshooti kabi dastlab loyihalanadi, quriladi va turli darajadagi ahamiyatiga qarab 

kengligi tanlanadi, tayyor qoplama ustiga avtomobillarning xavfsiz va ma’lum tartib 

bilan harakatlanishi uchun harakat tasmasi chiziladi. Bu esa ham xavfsizlik ham dizayn 

ko’rinishi jihatidan qilinadi. 

Kalit so’zlar: yo’l tasmasi, xavfsiz, qoplama, tezlik, AASHTO, ekspluatatsiya, transport oqimi, 

baxtsiz hodisa, tirbandlik, yo’l toifasi, tasma kengligi. 

 

Harakat tasma kengligi yo’l toifasiga qarab, SHNQ (Shaharsozlik narmativ 

qoidalari) ga asoslanib loyihalanadi.  O’zbekiston uchun SHNQ 2.05.02-07 ga 

asosan 1a -va1b-toifalar da 3.75 m, 2-toifada ham 3.75 m, 3-toifada 3.5 m, 4-toifada 

3 m va 5-toifada 4.5m (bir tasmali bo’lgani uchun) qabul qilingan.[1] 

Dunyo davlatlaridan keltirilgan harakat tasmalari kengliklari jadvali bilan 

tanishib chiqamiz: 

1-jadval 
Mamlakat 

 

Yo’l kategoriyasi (tezlik rejimida) 

Svetaforsiz 

avtomagistrllarda 

(130 km/soatgacha) 

Svetaforli 

avtomagistrallarda 

(80 km/soatgacha) 

Mahalliy ko’chalarda 

(50 km/soatcha) 

Braziliya 3.75 3.75 3.0 

Vengriya 3.75 3.5 3.0-3.5 

B.Britaniya 3.65 3.65 3.0-3.65 

Venesuela 3.6 3.6 2.7-3.3 

Germaniya 3.5-3.75 3.25-3.5 2.75-3.25 

Gretsiya 3.5-3.75 3.25-3.75 3.0-3.25 

Daniya 3.5 3.0 3.0-3.25 

Izroil 3.75 3.6 3.0-3.3 

Indoneziya 3.5-3.75 3.25-3.5 2.75-3.0 

Ispaniya 3.5-3.75 3.0-3.5 3.0-3.25 

Kanada  3-3.7 3.0-3.3 

Xitoy 3.5-3.75 3.75 3.5 

Niderlandiya 3.5 3.10-3.25 2.75-3.25 

Polsha 3.5-3.75 3.0-3.5 2.5-3.0 

Portugal 3.75 3.75 3.0 

AQSH 3.6 3.3-3.6 2.7-3.6 

Fransiya 3.5 3.5 3.5 

Chexiya 3.5-3.75 3.0-3.5 3.0 

Shvetsariya 3.75-4.0 3.45-3.75 3.15-3.65 

Janubiy Afrika 

Respublikasi 

3.7 3.0-3.7 2.25-3.0 

Yugoslaviya 3.5-3.75 3.0-3.25 2.75-3.0 

Yaponiya 3.5-3.75 3.25-3.5 3.0-3.25 

Jadvaldan ko’rinadiki ko’p dunyo mamlakatlarida harakat tasmasi kengligining 

3.75 m va undan kam ekanligini ko’rishimiz mumkin, albatta bu transport 

vositasinig harakat tezligiga bog’liq. 

 
1-rasm: Polosa kengligining xavfsizlik va o'tkazish qobiliyatiga ta'siri [2] 

 

AASHTO (Amerika Davlat avtomobil yo'llari va transport rasmiylari 

assotsiatsiyasi) tadqiqotchilari “Biz harakat tasmasi kengligini 3.65 m (12 fut) dan 

kamaytira olamizmi?” degan savolni o’rtaga tashladilar va bu mashinalar harakati 

xavfsizligini oshiradi deb taxmin qildilar. 

        Chiziqlarni toraytirishning baxtsiz hodisalar darajasiga ta'sirini baholash 

bo'yicha muhim tadqiqotlar o'tkazildi. Ushbu tadqiqotlarda xavfsizlik argumenti  

kam qo'llab-quvvatlanadi. "Faqat 10 fut (3.048 m) yoki undan ortiq kenglikdagi 

bo'laklardan iborat bo'lgan tadqiqotda baholangan barcha loyihalar baxtsiz 

hodisalarning kamayishi yoki o'zgarmasligiga olib keldi". 

Midwest tadqiqot markazining xabar bershicha: “Magistral yoʻlning qatnov 

qismi segmentlari uchun harakat tasmasi kengligi xavfsizligini baholashda, 

cheklangan holatlar bundan mustasno, torroq boʻlaklardan foydalanish yoʻlda 

baxtsiz hodisalar darajasini oshirishi haqida hech qanday maʼlumot topilmadi. Tahlil 

qilishda bunday tarmoqli kengligining ta'siri odatda statistik jihatdan ahamiyatsiz 

yoki torroq harakat kengligi avariya darajasi yuqori emas, balki pastroq bo'lishini 

ko'rsatadi. Ushbu umumiy topilma uchun cheklangan istisnolar mavjud edi ". 

Moskva halqa yo'lini ekspluatatsiya qilish tajribasi shuni ko'rsatdiki, zich 

transport oqimlari harakati uchun 3,75 m harakat chizig'ining kengligi juda keng. 

Yo'l harakati yuki 0,7 dan ortiq bo'lsa, harakat chizig'i buziladi va 4 qatorli qatnov 

qismida transport oqimi besh qatorda harakatlanadi. Bundan tashqari, yuk darajasi 

0,5 dan kam bo'lgan o'ng yelka vaqti-vaqti bilan o'ngda quvib o'tish uchun ishlatiladi 

va 0,7 dan ortiq yuk darajasida doimiy harakat va 4 qatorli qatnov qismi bilan 

harakat 6 qatorda ketadi. Haydash intizomining pasayishi, quvib o'tish va yo'l 

chetida haydash, bo'lak va elkaning haddan tashqari kengligi bilan qo'zg'atilgan, 

Moskva halqa yo'lida baxtsiz hodisalarning yuqori darajasiga olib keldi. 3,75 m 

harakat chizig'ining kengligidan voz kechib, qatnov qismini har biri 3,5 m bo'lgan 5 

ta qatorga belgilab, o'ng yelkani qisqartirgandan so'ng, yo'lning o'tkazuvchanligini 

oshirishdan tashqari, yo'l harakati intizomi ortdi. Bularning barchasi Moskva halqa 

yo'lidagi baxtsiz hodisalarning 20% dan ko'proq pasayishiga olib keldi. Shu bilan 

birga, transport oqimining tezligi deyarli o'zgarmadi. 

Minimal harakat chizig’I kengligi qancha bo’lishi kerak?[3] 

Albatta bu bir necha omillarga bog’liq, masalan avtomobil peshtoq yuzasi 

kengligi, tezlik va h.k. Tasma kengligi. Tasmaning talab qilinadigan kengligi 

avtomobil tanasining peshtoq yuzasi kengligi (c) va kuzovdan qo'shni bo'lakning 

chetiga (x) va g'ildirakdan qatnov qismining chetiga (y) masofalar yig'indisidir. 

B=c+x+y     (1) 

x=y=0.35+0.005*V, 

Bunda: v-avtomobil harakati tezligi 

MAZ-511 uchun, 2-toifali yo’lda 120 km/soat tezlik uchun harakat tasmasi 

kengligini hisoblaydigan bo’lsak, c=2,70 m bo’lsa: 

x=y=0.35+0.005*33.33=0.52m 

(V=120km/soat= 33.33m/s) 

B=2.70+0.52+0.52=3.75m 

Bu hisoblashda 2.70m katta peshtoqli yuk avtomobillari uchun deb hisoblab, 

yengil avtomobilda bu kenglik juda kam chiqadi. Masalan o’zimizning Chevrolet 

Nexia ni hisoblaymiz va xulosa qilamiz: 

 
                      2-rasm 

Bir qatnov polosasining o'tkazish qobiliyatini hisoblash 

      Demak peshtoq yuzasi kengligi 

c=1.86m 

V=120 km/soat deb oladigan bo’lsak, 

B=1.86+0.52+0.52=2.9 m 

qatnov qismining umumiy kengligi kerakli 

qatorlar sonining yig'indisidir.        

        Shunday qilib, yo'lning barcha 

geometrik xususiyatlari (rejadagi ruxsat etilgan 

egri radiuslar va qo'shimchalarning maksimal 

uzunligi, vertikal egri va bo'ylama qiyalik 

radiuslarining maksimal qiymatlari, har bir bo'lak 

va qatnov qismining kengligi) qiymati bilan 

belgilanadi.  

𝑵𝒏 =
𝟑𝟔𝟎𝟎∙𝑽

𝑳
  [avt/soat]      (2) 

V[m/s]- harakat tezligi, L[m]- avtomobilni yo'lda joylashtirishning dinamik 

o'lchamlari:        

L= l0+l1+l2+l3 [m]      (3) 

l0-avtomobil uzunligi [m], l1-haydovchining to’xtash vaqtidagi avtomobil bosib 

o'tgan masofada reaksiyasi 

l1=Vt;      (4) 

t=0.5-1.5 s 

l2-tormozlanish uzunligi; 

𝒍𝟐 =
𝒌𝒆𝑽𝟐

𝟐𝒈𝝋
  [m]       (5) 

Bunda: ke-avtomobil tormozining ekspluatatsion holati koeffitsiyenti 

l3-xavfsizlik bo'shlig'i  (5-10) [m] 

V-boshlang’ich harakat tezligi,  g[m/s2]-erkin tushish tezlanishi 

𝝋-ilashish koeffitsiyenti (ekspluatatsion holatga qarab o’rtacha 0.35-0.40) 

Yuqoridagilardan quyidagilarni hosil qilsak bo’ladi: 

𝑁𝑛 =
3600𝑉

𝑙0+𝑉𝑡+
𝑘𝑒𝑉2

2𝑔𝜑
+𝑙3

  [avt/soat]      (6) 

Aholi yashash punktlaridan o’tadigan avtomobil yo’llari uchastkasida normativ 

bo’yicha harakat tezligi 70 km/soatdan yuqori bo’lmasligi kerak. Bundan kelib 

chiqadiki, yuqoridagi formulalardan hisoblaydigan bo’lsak yengil avtomashina 

(Nexia) misolida B=2.75 m harakat tasmasi kengligi olsak bo’ladi. 

𝑁𝑛 =
3600 ∙ 19.44

4.48 + 19.44 ∙ 1 +
1 ∙ 19.442

2 ∙ 9.81 ∙ 0.35
+ 7

=
69984

679.72
= 103 

Bir tomonlama qatnov qismining sutkalik o’tkazish qobiliyati 

N24=N*24=103*24=2472  [avt/sutka] 

Ikkinchi toifali yo’l uchun sutkalik avtomobil o’tkazish qobiliyatini 

hisoblaydigan bo’lsak: 

N24(II)=N24*2=2472*2=4944  [avt/sutka] 

Bu yomon natija emas. Yuqoridagilardan kelib chiqib qisqacha xulosa va 

takliflarim. 

O’zbekiston sharotida aholi punktlaridan o’tadigan umumfoydalanuvdagi 

avtomobil yo’llari uchun harakat tasmasi kengligini pasaytirish ya’ni toraytirishni 

tavsiya qilaman. Bunga bir nechta sabablar mavjud. Yuqorida dunyo mamlakatlarida 

harakat tasmasi kengliklarini ko’rib chiqdik, unga ko’ra 3.75 m va undan past 

ko’rsatkichli harakat tasma kengligini ko’rishimiz mumkin, albatta harakat tezligiga 

bo’liq ravishda. Sabablardan yana biri shaharlashayotgan aholi punktlaridan 

o’tayotgan avtomobil yo’llarida avtomobillar soni keskin ko’payib bormoqda va 

o’sha uchastkalarda harakat tezligini keskin kamaytirish chora tadbirlarini ko’rish 

kerak, negaki aholi xavfsizlik nuqtayi nazaridan bu juda zarurdir. Tezlikni 

pasaytirishning samarali usuli harakat tasmasi kengligining pasyishidir. Yana bir 

sabablardan birini ko’radigan bo’lsak, avtomobil yo’li poyi kengligidan kelib chiqib 

yo’ldan uzun tirbandliklarni yumshatish ham mumkin. 

